
SOBRE A INVENCION
DE SANTA FROILA

Alexandra Cabana Otero

OSEPULCRO

O sepulcro chamado de Santa Froila, sito no muro sur da actual capela de San Froildn
da catedral de Lugo, estd labrado en ddas pedras: granito para a caixa e pedra marmdérea
para a tapa, que consta de duas vertentes unidas por un funiculo ou cordén. A dnica
vertente traballada € a anterior!, onde se representa unha «elevatio anima» en baixo relevo,
e na esquina dereita a figura dun monxe en alto relevo e a moi pequena escala.

A «elevatio» formana dous anxos a ambos extremos que erguen a figura da alma
(unha persoa asexuada) por medio dun lenzo; un anxo mdis pequeno (como querendo que
apareza mdis afastado ou alto que a escena, pero sen lograr esta perspectiva) tirando da
alma polas mans; e unha man de Deus que sae do ceo e bendice o acto.

O esquema da escena ¢ lineal, resultado de comprimir nun espacio estreito e bastante
longo todos estes personaxes. Destaca pola sia extremada delgadeza a representacion da
alma, 4 que incluso se lle notan as costelas; supofiemos que esto estd feito con
intencionalidade, para resaltar o cardcter etéreo da alma, libre das cargas corpdreas pecami-
nosas. A horizontalidade aumenta polo tratamento do lenzo, que carece de pregas (4 con-
trario cds vestiduras dos anxos ou de Deus, mais elaboradas), de xeito que semella unha
masa pesada, podendo mesmo confundirse cunha barca simplificada. A figura do monxe,
sentada, moi en alto relevo, estd apartada da escena principal, pero conecta con esta é mirar
para ela deixando de ler o libro que ten entre as mans.

A expresividade das figuras € escasa, pouco naturalista, cos sorrisos arquetipicos
de moitas figuras romdnicas que nos parecen enigmaticos. Ainda asi, o traballo non € dos
albores do estilo, xa que no modelado (sobre todo no vulto do monxe que xa pretende sair
do marco) mostra un momento mais avanzado na evolucién. Por eso 0s autores mais serios
o encadran no século X11. Asf, James D’Emilio relacidnao estilistica e iconograficamente co
cenotatio e a portada occidental, timpano dereito, de San Vicente de Avila, e con pezas de
Santiago de Carrion de los Condes e de Santa Maria a Real de Aguilar de Campoo; sendo
todas estas obras dun grupo de escultores borgofidns que terfan traballado principalmente

(1) Quizais por iso James D'Emilio define a obra como inacabada. D'EMILIO, J., "Tradicion local y
aportaciones fordneas en la escultura romantica tardia: Compostela, Lugo y Carrién", en Actas del
Simposio Internacional sobre "O portico da Gloria ¢ a Arte do sceu tempo”, pix. 88, Xunla de Galicia,
Santiago, 1991,

nunha das campanas da catedral de Santiago de Compostela (anos 1165-1170)°. Pola stia
banda, Serafin Moralejo establece relacion coa tomba de Alfonso Ansirez, morto no ano
1093, e tamén resalta o «pedigree» borgofién®.

Mais tamén houbo dataciéns que quixeron situar o sepulcro nun momento moi ante-
rior, coma a de Narciso Peinado®, que o fai recuar ata o século VIII-IX, seguramente co gallo
de axeitar a sepultura 4 época do personaxe que lle gustarfa que fose o seu inquilino, o
bispo Odoario (teoria da que falaremos mais adiante).

Con respecto a este problema, convén anotar outra teoria de compromiso, que ben
podemos cualificar de curiosa e orixinal, defendida por Jaime Delgado Gémez*, quen esta-
blece unha data do século VIII para a caixa sepulcral primitiva e outra do XII para os relevos
que adornan a tapa, engadidos nesta dltima data («bien para revalorizarlo, bien para
reutilizarlo»).

A«ELEVATIOANIM &>

Tema moi frecuente na Idade Media, representa a esperanza final de todo cristidn: a
subida ¢ ceo, morada dos xustos canda Deus, recompensa Gltima a unha vida de penurias.
Asi, conecta ben coa intencion moralizadora da arte do medievo, e seria perfectamente
intelixible pola xente, 4 que lle mostra o premio que pode agardar se vive relixiosamente.

De tédolos xeitos, o tema non € algo tan novidoso que non tefia relacién con épocas
pasadas. No mundo cldsico podemos atopar imaxes de «renovacién» ou renacemento
(significado ben patente na «elevatio animee», que expresa un nacer de novo, o paso a unha
realidade transcendental), coma a do Trono Ludovisi, onde tamén se usa un lenzo. Elemen-
tos cldsicos na elevacion, como son 0s anxos, poden relacionarse cos espiritos alados
(demon) que levantaban por exemplo os emperadores na siia apoteose (esquema moi
similar 6 tema que tratamos).

Na arte romdnica, e mesmo na gotica, a representacion da alma faise basicamente de
ddas formas: como ave (xeralmente pomba), ¢ como figura humana nia. Como ave, xorde da
idea da alma como algo etéreo, volatil, que pode subir 6 ceo, semellante ¢ Espirito Santo
que tamén simboliza este animal. Como figura humana procede da sombra, do «eidolon»,
que € similar 6 defunto, «un doble, pero de una sustancia inmaterial, asexuada y algo vaga
en su contorno»®. Da conxuncién de alma e sombra deriva a alma como figura humana, que
¢ a que atopamos neste sartego.

Esta personificacion da alma parece prestarse mellor cd ave a ese uso educativo 6
que aludimos antes, xa que serfa mais doada de entender ca unha alegoria ou metéafora. Por
eso serdn mais abundantes os exemplos.

(2) James D'Emilio, op. cil., pix. 88-9(0. Comparacion que nos parece miis adecuada se partimos da
premisa de que o sepulero de Santa Froila estea inacabado, debido a que por exemplo o cenotafio ten un
relevo mdis profundo.

(3) MORALEIJO, S., "The tomb of Alfonso Ansidrez (11093): Its pleace and the Role of Sahagin in the
Beginnings of Spanish Romanesque Sculpture”.

(4) PEINADO, N., Lugo momunental y artistico, Lugo, (19517).

(5) DELGADO GOMEZ, J., El asi llamado "sepulcro de Santa Froila”, (a, b, ¢, d), Lugo, 14, 19,22 ¢ 25
de xullo de 1988, EL PROGRESO.

(6) HERRERO ROMERO, Lucrecia, Notas iconogrdficas sobre el trdansito del alma en el romduico
espaiiol, 1988, piax. 23.

Chegamos asi a un tipo de representacion na que nos imos fixar mais: a alma como
figura personificada que € transportada 6 ceo por anxos, xeralmente dous (ainda que no
caso que nos ocupa son tres). Nestas representaciéns poden distinguirse tres modos de
ascension da alma: un simplemente alzdndoa coas mans, outro subindoa dentro dunha
mandorla (inspirado nas «imagines clipeate» dos sartegos romanos), e por fin outro na que
a alma vai nun lenzo, que é o que temos no sepulcro de Santa Froila ou no cenotafio de
Avila.

O papel dos anxos € o de executaren a orde divina: transportar o espirito do defunto
6 lugar merecido, o mundo celeste. Son personaxes que tefien a capacidade de penetrar nas
ddas esferas e unilas. Sen a stia axuda, a alma non poderia ascender, e estaria indefensa
ante os malos espiritos (sae nia, temerosa pero liberada do corpo, as mdis das veces pola
boca como tltimo hélito de vida, o derradeiro alento). Como dixen antes, 0s anxos non son
algo que inventen os cristidns ex novo, sendn que xa na Antigiiidade existian figuras polo
estilo, coma os xenios alados, os ventos... En toda cultura que crea no outro mundo, no
Alén, sempre haberd unha figura que cumpra a funcién de establecer unha relacion entre
ambos universos.

Outro elemento que aparece en bastantes «elevatio» (e concretamente nesta) é a man
de Deus: coa siia aparicidn acolle, e ds veces bendice. Gracias a el, a esperanza do crente
realizase, e € 16xico que se personifique no acto. Tamén aparecen deuses moitas veces nas
apoteoses imperiais. Poderiamos, eso si, preguntarnos o porqué de que Se represente a
Deus como unha man. Cremos que en parte € pola actitude de bendicir (a bendicidn faise
coa man), pero sobre todo pola concepcién de Deus como facedor, establecendo unha
analoxia derivada de ser a man o membro que obra por excelencia, co cal é factible realizar
cousas (crear, como creou Deus 0 mundo).

Temos asf unha simboloxia elaborada, que non nace sen referencias. Pero json estas
similitudes préstamos iconograficos dos que o escultor € consciente, tomando como mo-
delos obras anteriores, ou son simples coincidencias xurdidas de ideas «arquetipicas» que
ten o home? Coma Lucrecia Herrero, nds tamén nos inclinamos neste caso pola segunda
posibilidade. Ddmonos conta, non sen certa sorpresa e agrado, que por moi diferentes que
sexan as épocas € as culturas sempre hai semellanzas nacidas da nosa comin condicién
humana.

PROBLEMATICA DO SEPULCRO

Como quedou establecido miis atrds, o sepulcro data seguramente do século XII, e
mdis concretamente da sia segunda metade. Aqui empezan os problemas, xa que o sepul-
cro chéganos asociado a Santa Froila, mai de San Froildn, o cal naceu 6 redor do ano 832.
;Como pode ser que se lle fixera este sepulcro a unha sefiora que morrerfa tres séculos
antes? Comezaremos por ver quen poderia ser esta Santa Froila.

Aceptada como verdadeira por moitos historiadores, coma por exemplo Lobera (1596),
Pallares (5. XVII) ou Amor Meildn (1920), non parece sen embargo que esta aceptacion tefia
ningunha base histdrica real. A suposta santa non aparece na «vida» de San Froildn que
escribiu Xodn Didcono quince anos despois da morte deste. Se fora tal a santidade desta
muller, ;non a terfa mencionado o discipulo do santo?

Por outra banda, Froila non é nome de muller, senén de varon. Froila é un nome
xermdnico que deixou trazas na toponimia galega (Froidn, Froids...) e significa probable-
mente «terra do sefior». Na Galicia medieval (¢ tamén féra dela: hai outro San Froildn

irlandés no século VII) o antropdénimo foi frecuentemente levado por homes, pero nunca
por mulleres, xa que a variante feminina medieval é Froilo. Un irmdn de San Rosendo
chamdbase Froila, como outros grandes scfiores daqueles tempos; € 0 mesmo nome ¢
Fruela, que as crénicas castelds dan a dous reis que as latinas chaman Froila. O Froildn
plenamente romance deriva do acusativo Froilanem, e se modernamente se producise un
nome de muller desa raiz terfa que ser analéxico, engadindo o -a que € actualmente marca do
feminino, como sucedeu con outros nomes de home adaptados a mulleres.

Seria logo un pretendido sartego do propio San Froildn, chamado Froila nos textos
latinos? Tampouco nos cadran as datas, pero sabemos ben das loitas que se producian
entre distintas sés e igrexas polas religuias, e que no ardor destas se tefien feito sepulcros
falsos (por exemplo, de San Vicente existen polo menos dous). Algo asi non resultaria
estrafio nunha competencia entre Lugo e Ledn, entre a cidade natal e a cidade adoptiva do
santo. A elaboracion do sepulcro lucense é miis ou menos contempordnea da traslacion
(entre 1181 e 1191) por orde papal de parte dos restos de Froildn, que xacian no mosteiro por
el fundado en Moreruela, 4 sé de Ledn, onde agora descansan nunha rica urna de Enrique
de Arfe datada no 1519. Se existiu esa loita, se a sé lucense tifta pretensiéns, safu perdedo-
ra, tal como amosan a urna, a portada meridional dereita da catedral leonesa que relata a
traslacion, e o feito de que non houbera ningunha reliquia de San Froilan en Lugo ata o
1614, ano no que se trouxeron de Moreruela a tibia € 0s corporais que se encerraron nun
brazo de prata.

Postos a formular hipéteses, podemos pensar (se queremos) que o sepulcro, talvez
preparado para recibir aqueles cobizados restos, puido ser chamado sepulcro de San Froilan,
por estarlle destinado. Agora ben, supofiamos que a San Froildn o chamasen ainda, sempre
ou ds veces, co nominativo ou vocativo Froila, cousa ben facil, pois as oracions que o
vocasen estarfan en latin. Poderfa chegar un intre, sen embargo, no que a terminacion en
-a empezase a percibirse popularmente como exclusivamente feminina; e como por ouira
banda neste encomedio se irfa asentando a conciencia de que os restos do santo bispo se
encontraban irremediablemente na $é de Ledn, o bo pobo de Lugo (ou os seus propios
guias espirituais) conformarianse con inventarlle unha mai santa con nome de desinencia
ben feminina. Se como se afirmaJ. Gonzalez’, e outros con menos exactitude, a tradicién de
ser de Santa Froila o famoso sepulcro non vai mdis ald do século XVI, o seu nacemento
coincidiria curiosamente coa data da luxosa urna da catedral de Leén antes mencionada. A
conformacidén desta nova crenza contribuirfa a figura humana asexuada do sartego, interpre-
tada xa como figura de muller, pois nesta época tamén a representacion antropomorfica da
alma cede a representacién metaférica en forma de pomba; entenderiase, xa que logo, a
figura feminina coma a de Santa Froila, e a do monxe coma a do seu fillo San Froildn, que
vela o seu pasamento. A devocidn & nova santa, mesmo como milagreira, asentouse popular-
mente, como relata Pallares no século XVII: «en varias enfermedades la reconocen aboga-
da, especialmente en los achaques y dolores de cabeza, xaqueca, reumas, dolores de mue-
las y otros»®. Con todo, de dibidas sobre o contido do sartego dé claras mostras o bispo
D. Martin Tristin Calvete, que na década do 1530 quixo abrilo, pero que «por xustos
motivos» non chegou a facelo, discrecién na que por certo o levan imitado tédolos bispos
de Lugo ata o presente.

(7) GONZALEZ. )., San Froildn de Leén, Ledn, 1946, pix. 20.
(8) PALLARES Y GAYOSO, Juan, Argos Divina, Lugo, 1903, pix. 602.

Xa neste século aparecen outras teorias sobre do héspede da sepultura. Asi, Garcia
Conde no seu Episcopologio lucense cre que o sepulcro é do Bispo Odoario, en relacion
co acrdstico deste que se atopa na entrada sur da catedral. Certo € que o sepulcro de Santa
Froila (que seguimos chamando asi por comodidade) non estivo sempre nesta capela. Foi
trasladado aquino ano 1795 desde a antiga capela de San Froildn, hoxe do Pilar, construida
nos finais do XV, 4 que se levara entre 0 1612 e o 1624. Antes, segundo Pallares, estaria
xunta a pia da auga bendita. A cuestion é determinar onde estaba daquela esa pia: ;na porta
norte?; jou na sur, preto de onde estd o acréstico do século VIIIZ.

Coa teoria de Odoario tamén estd de acordo Narciso Peinado, e mesmo Chamoso
Lamas, que sen embargo data o sepulcro no século XII.

Unha teoria bastante complicada é a de Jaime Delgado Lépez que anotanios antes, e
que ben merece unha lectura. Dandolle dias datas 4 elaboracion do sepulcro parece que o
que quere ¢ non romper coa tradicién de Santa Froila nin coas evidencias artisticas, e
argallar unha solucién enxefiosa que acomode todo.

Vemos asi que un simple sartego pode presentar el sé problemas enormes. Agardamos
poder profundizar mdis nun prazo breve, pero de momento tampouco non nos atopamos
con suficientes cofiecementos para aventurar unha teoria plausible, que por outra banda
seguiria sendo s6 unha teorfa. O campo ainda estd aberto, e probablemente non se cerre
nunca.

(Fig. 1. Sepulero de Sunta Froila, Catedral de Lugo

(rig. 2). Detalle esquerdo;

Y,

(Fig. 3). Detalle central: Man divina, anso e corpo da alma

(Fig. 4). Detalle dereito: cabeza da alma ¢ anxo

(Fig. 5). Detalle do limite dereito: monxe
Fotogratias: Xan Balboa

